
Nd. 235. Frumvarp til laga [130. mál]
um breyting á lögum nr. 30 17. maí Hl57, um breyting á lögum nr. 66 17. júlí 1946,
um atvinnu við siglingar á íslenzkum skipum.

(Lagt fyrir Alþingi á 83. löggjafarþingi, 1962.)

1. gr.
Í stað orðanna "Til ársloka 19G2" í 2. mgr. 1. gr. laga nr. 30/]957 komi: Til

ársloka 1967.
2. gr.

3. mgr. 1. gr. laga nr. 30/1957 orðist þannig: Námskeiðin utan Reykjavíkur skulu
að jafnaði haldin til skiptis á Ísafirði, á Akureyri, í Neskaupstað og í Vestmanna-
eyjum. Ráðherra er heimilt að ákveða, að námskeið skuli haldið á öðrum stað, ef
sérstaklega stendur á og næg þátttaka fæst eða ef námskeið, sem halda átti ann-
ars staðar, fellur niður vegna ónógrar þátttöku. ÞÓ skulu ekki haldin fleiri en tvö
námskeið utan Reykjavíkur árlega.

3. gr.
Lög þessi öðlast þegar gildi.

Athugasemdir við lagafrumvarp þetta.

Með lögum nr. 30 17. maí 1957 var ákveðið, að kennsla fyrir hið minna fiski-
mannapróf skyldi upp tekin á ný, Í svipuðu formi og áður, en prófin veita skip-
stjórnarréttindi á stærri skipum en áður, eða allt að 120 brúttó rúmlestir, í innan-
landssiglingum.

Námskeið fyrir hið minna fiskimannapróf var fellt niður við breytingu þá, sem
gerð var á lögum nr. 104 23. júní 1936, um atvinnu við siglingar á íslenzkum skipum,
með lögum nr. 56 3. marz 1945.

Allt tímabilið 1945-1957 var ekki um nema tvennt að ræða fyrir þá, sem
vildu verða skipstjórnarmenn. að öðlast réttindi á 30 rúmlesta bátum, sem flestum
reyndist auðvelt, eða setjast Í fiskimannadeild Stýrimannaskólans og ljúka þar hinu
meira fiskimannaprófi. Mun mörgum miðaldra formönnum með skipstjórnarréttindi
á 30 rúmlesta bátum hafa vaxið mjög í augum að setjast á skólabekk í tvo vetur
til að öðlast nauðsynlega hækkun á réttindum sínum, þótt sú nauðsyn yrði brýnni
með hverju ári, þar sem flestallir nýir bátar, sem við flotann bættust, voru stærri en
30 rúmlestir og margir yfir 100 rúmlestir. Er frá leið, reyndist ókleift að manna
bátaflotann með réttindamönnum og fór því sífjölgandi tímabundnum undanþág-
um, sem ráðuneytið gaf út, til réttinda starfa, til að firra vandræðum.

Síðan hið minna fiskimannapróf var tekið upp að nýju, hefur orðið mikil
breyting til hins betra, og undanþágum fyrir skipstjóra og stýrimenn fækkað
verulega.

Á þeim fimm árum, sem námskeiðin hafa verið haldin, hafa samtals 362 menn
sótt þau, þar af 156 í Reykjavík, 74 í Vestmannaeyjum, 65 á Ísafirði, 50 á Akureyri og
17 í Neskaupstað, en alls hafa 339 menn staðizt prófið. ,

Nú á þessu hausti eru haldin síðustu námskeiðin samkvæmt heimild laga nr.
30/1957.

Samkvæmt lögunum bar nú að halda námskeiðin utan Reykjavíkur á Ísafirði og í
Neskaupstað. Er ljóst var, að námskeiðið, sem auglýst var í Neskaupstað nú í haust,
mundi falla niður sakir ónógrar þátttöku, var horfið að því að halda í þess stað
námskeið á Siglufirði, vegna eindreginna tilmæla.

Þar sem námskeið fyrir hið minna fiskimannapróf er talið hafa gefizt vel og
bætt úr brýnni þörf á skipstjórnarmönnum á fiskibátaflotanum, er hér lagt til, að
námskeið fyrir hið minna fiskimannapróf verði haldið næstu fimm ár með líku sniði
og undanfarin ár.

Í frumvarpi þessu er gert ráð fyrir, að ráðherra sé heimilt að láta halda nám-
skeiðin utan Reykjavíkur á fleiri stöðum en áður, enda hefur reynslan sýnt að slíkt
er heppilegt.


